
				இப்பக்கம் மெய்ப்பு பார்க்கப்படவில்லை
64 . - கம்பர் தேவர் வரவு
ஒருவர் மற்றொருவருக்கு விட்டுக் கொடுக்கவில்லை என்று இராமாயணக் கதையை நிறுத்துவதா? இருவரும் சிறந்தவர்கள் என்று போற்றி முடிப்பதா? திண்ணிய பரதன் எண்ணிய எண்ணியாங்கு எய்தினான் என்று இராமனை அயோத்திக்குத் திருப்புவதா? பரதனையும் இராமன்கூட வனம் ஏகச் செய்வதா? வசிட்டனே ஒன்றுஞ் செய்ய மாட்டாத போது யார் செய்வது? உலகத்தார் யார் செய்தாலும் கேட்பார்களா? ஒரு பக்கம் பழிவாராதா? இத்தகைய அருங்களத்துத்தான்காப்பியத்தில் அமுதம் என்னும் அல்லியற்கை பிறக்கின்றது. மக்களைக் கொண்டு காப்பியத்தை நடத்த முடியாதபோது புலவர் தேவர்களைப் புகுத்தி நடத்துகின்றார். - - -
அவ்வழி இமையவர் அறிந்து கூடினார்
இவ்வழி இராமனை இவண்கொண்டேகுமேல் செவ்வழித்தன்றுநஞ் செயலென் றெண்ணினார்
கவ்வையர் விசும்பிடைக் கழறல் மேயினார்.
ஏத்தரும் பெருங்குணத் திராமன் இவ்வழி போத்தரும் தாதைசொற் புரக்கும் பூட்சியான் ஆத்தவாண்டேழினோ டேழும் அந்நிலம் காத்தலுன் கடனிவை கடமை என்றனர்.
வானவர் உரைத்தலும் மறுக்கற் பாலதன்று யானுனை இரந்தனன் இனியென் ஆணையால் ஆனதோர் அமைதியின் அளித்தி பாரெனாத் தானவன் துணைமலர்த் தடக்கை பற்றினான்.
இம்மூன்று பாடல்களும் குணப் போராட்டத்துக் காப்பியத்தைத் காத்த பாடல்கள். மிக்க நல்லவை இரண்டு பேர்டி களத்தைக் கம்பர் என்ற பெரும் புலவரும் உய்விக்க முடியவில்லை. யான் அறிந்தவரை அவரால் ஈடுகொடுக்க முடியாத காப்பியக் களம் இது ஒன்றே. இராமாயணத்துக் குணப் போராட்டங்கள் பலப்பல. அவற்றையெல்லாம் உலகியலுக்குள் நின்று களம் வென்ற கம்பர். இந்த ஓரிடத்துத் தேவரை வரவழைக்க வேண்டியதாயிற்று. தீமையொடு தீமை போராடினும், தீமையோடு நன்மை போராடினும் கதை நடத்த வழியுண்டு. அளவான பண்புகள் தம்முள் முரண் ஏற்பட்டாலும் எளிதில் அம்முரண் கடக்க வழியுண்டு. இரு பாத்திரங்களுக்குந் தன்னேரில்லாத தலைமையளித்து அவை

